
Հովհաննես Ե Դրասխանակերտցի պատմիչի (Կթղ. 898-929 թթ.) «Պատմութիւն Հայոց» 
եւ Թ -ժ դարերի պատմիչ Թովմա Արծրունու «Պատմութիւն տանն Արծրունեաց» երկերր ոչ 
միայն կարեւոր պատմական սկզբնաղբյուրներ են այդ դարերի Հայաստանի եւ հարակից 
երկրների պատմության, այլեւ ցույց են տալիս պատմության րնկալման, մեկնաբանման 
ու հոգեւոր վերաիմաստավորման այն սկզբունքներր, որոնք արդեն ձեւավորվել էին հայ 
պատմագրության մեջ եւ որոնք այնուհետեւ որպես ավարտուն մի համակարգ իրենց 
արտահայտությունն էին գտնելու ԺԳ-ԺԴ դարերում Կիրակոս Գանձակեցու եւ Ստեփանոս 
Օրբելյանի պատմություններում:

Քանի որ Բագրատունյաց շրջանում Աշոտ Ա Բագրատունու թագավորությանր (թգվ. 
885-890 թթ.) հաջորդում է Սմբատ Ա Բագրատունու (թգվ. 890-914 թթ.) թագավորության 
ողբերգական իրադարձություններով լի շրջանր, որի բարձրակետր դառնալու էր հենց իր4 
Սմբատ թագավորի նահատակությունր, ուստի մեր այս հոդվածում կներկայացնենք նրա 
գահակալության եւ հաջորդող շրջանի իրադարձությունների եւ հասած աղետների ու 
չարիքների' այս երկու պատմիչների տված մեկնաբանություններն ու գնահատականներր: 

Աշոտ Ա Բագրատունու վախճանման առիթով նրա ունեցած թագավորական 
իշխանությունր Թովմա Արծրունին բնորոշում է Ծննդոց գրքից բերված հետեւյալ 
վկայությամբ.

Ծննդոց գրքի այս խոսքերր Տիրոջ հրեշտակն է ասում Սառայի աղախին Ագարին 
նրա ծնվելիք որդի Իսմայելի համար: .Ընդգծված կապակցությունր Թովման դուրս է թողել 
եւ բերել նախադասության երկրորդ մասր, քանի որ առաջինր կհակասեր թագավորի 
բարոյական այն իդեալին, որր կարող էր ունենալ հայ պատմիչր:

Աշոտի որդու' Սմբատի թագավորության ժամանակ 893-94 թթ. տեղի է ունենում

1 Թովմա Արծրունի, Պատմութիւն տանն Արծրունեաց, աշխտ. Մ. Դարբինյանի, Եր., 2007, էջ 245: Այսուհետեւ 
սույն գրքից կատարված հղումներր' շարադրանքի մեջ:

Թովմա

...ձեռն նորա յամենեսին եւ ամենեցուն 
ձեռք ի նա1:

Գիրք Ծննդոց 
ե ւ ն ա  ե ղ ի ց ի  ա յր  վ ա յր ա գ . ձեռք 

նորա յամենեսին, եւ ձեռք ամենեցուն ի նա
(ԺՏ 12):

Դվինի երկրաշարժը, որին պատմիչը նվիրել է իր Պատմության 22-րդ գլուխը4 «Կործանումն 
քաղաքին Դունի ի սաստիկ շարժմանէ»: Արաբական արշավանքները որպես աստվածային 
պատուհաս ներկայացնող պատմիչը առավել եւս հիմքեր ուներ բնական աղետը որպես 
երկնասաստ պատիժ ներկայացնելու: Եւ ինչպես հետագա շրջանի հայ պատմագրության 
մեջ է Անիի կործանումը ներկայացվում որպես անեցիների մեղքի արդյունք, այստեղ 
նույնպես Թովման է գրում Դվինի համար, թե այն լեցուն էր «ազգի ազգի պղծութեամբ 
յափրացեալ յղփացեալ»: Պատահական չէ, որ նա երկրաշարժը նկարագրում է որպես 
դժոխքի բացում, որն իր մեջ է առնում քաղաքի մեղավոր բնակիչներին:

Երկրի բացվելու եւ տարբեր շինություններն ու մարդկանց ողջ-ողջ գետնի տակն 
անցնելու մասին գրում է, որ նրանց տները իրենց գերեզմանները դարձան, «գունակ կորխային 
բանակին յանդնդաքակ տունսն զբնակութիւնսն արարին» (էջ 255): Ինչպես Աստվածաշնչում 
է պատմվում (տե՛ս Թուոց ժԶ  28-33), Կորխը Մովսեսի հորեղբորորդին էր, որն ապստամբեց 
Մովսեսի եւ Ահարոնի դեմ' ուրանալով անգամ Աստծուն, եւ Տերը նրան պատժեց երկնային 
ազդմամբ: Նրան հետեւող 250 ղեւտացիները վառվեցին երկնառաք կրակից, իսկ Կորխր 
իր երկու զինակիցների հետ կուլ գնաց բացված երկրից ժայթքած կրակին: Եւ ահա այստեղ 
Դվինի բնակիչներին, որոնք կուլ գնացին բացված երկրին, պատմիչը համեմատում է 
երկնային պատիժ հրին կուլ գնացած Կորխի հետ: Պատմիչը զուգահեռ անցկացնելով 
նինվեացիների ապաշխարության հետ' գրում է, թե Դվինի բնակիչների սիրտը քարի նման 
մնաց, որի համար տեղի ունեցավ այս պատուհասը:

Այս երկրաշարժի ժամանակ ավերվեց նաեւ Դվինի Մայր տաճարը եւ մի շարք 
եկեղեցիներ, որոնց փլատակների մեջ բազմաթիվ մարդիկ զոհվեցին: Քանի որ տարակույս 
կարող էր առաջացնել այն հարցը, թե ինչու չխնայվեց նրանց, ովքեր գտնվում էին եկեղեցում, 
ուստի պատմիչը Դվինի եկեղեցիների կործանումը համեմատում է Ոզիա թագավորի մահվան 
ժամանակ, Եսայի մարգարեի օրոք սերովբեների ձայնից Տիրոջ տաճարի ավերվելու հետ, 
որով Տիրոջ զայրույթից տաճարի ավերման նախօրինակն իսկ մատնացույց է անում Սուրբ 
Գրքում:

Եթե Թովման Դվինի կործանումը համեմատում է Կորխին պատուհասած հարվածի 
հետ, ապա այս շրջանի Հայոց Հայրապետի' Գեւորգ Բ Գառնեցի Կաթողիկոսի (կթղ. 877- 
897թթ.) աղոթքը առ Աստված Դվին քաղաքի համար համեմատում է Սոդոմի կործանումից 
հետո Աբրահամի աղոթքի հետ (հմմտ. Ծննդ. Ժ.Ը 23-32):

Դվինի այս երկրաշարժի մասին գրում է նաեւ Հովհաննես Դրասխանակերտցին: 
Նա ասում է, որ Դվինի երկրաշարժից ողջ մնացածներին մխիթարության խոսք է ուղղում 
Սեւանի Մեսրոպ կրոնավորը, որը մի քանի տարի անց հայոց հայրապետական աթոռին 
փոխարինելու էր Գեւորգ Բ Գառնեցուն: Ապագա Հայրապետը Դվինի բնակիչներին 
ուղղված թուղթը սկսում է հետեւյալ տողերով. «Զհամաշխարհականդ խորտակումն, զոր 
բուռն զօրութեամբ մանրեալ ճ-մ լեա ց ա ս տ ո ւ ա ծ ա յի ն  հ ն ձ ա ն ա հ ա ր  ի  բ ա ր կ ո ւ թ ե ա ն  

մեղաց մերոց բազմացելոց»:
Դվինի երկրաշարժի նկարագրությունից հետո Դրասխանակերտցին գրում է Գագիկ 

Աբումրվանի դավաճանության եւ սպանվելու մասին.

Դրասխանկերտցի 
Դրժադաւ իշխանն Գագիկ ջանայր

Ավետարան Մարկոսի
...մի եթէ գա՞յ ճրագ զի րնդ գրուանաւ

զիրս նենգութեանն ի խորոջ սրտին ընդ դնիցի... եւ ոչ եղեւ ինչ գաղտնի, եթէ ոչ է 
գրուանաւ չա գուցա նել, ոչ գիտելով թէ յայտ գայցէ (Դ 21-23): 
չէ ինչ գաղտնի, որ ոչ գայցէ ի յայտ (էջ

Պատմիչր իշխանին բնորոշում է դ ր ժ ա դ ա ւ  բառով եւ այս մեկ բնորոշմամբ փաստորեն 
երկու բնորոշում է տալիս' դրժող եւ դավող: Ինչ վերաբերում է նենգությունր սրտի խորքում, 
որպես գրվանի ներքո թաքցնելուն, ապա այստեղ, ինչպես տեսնում ենք, պատմիչր 
նկատի է ունեցել Մարկոս ավետարանչի խոսքերր: Վերցնելով համեմատվող պատկերր, 
Դրասխանակերտցին, սակայն, փոխել է բովանդակությունդ Ավետարանում եթե ասվում է, 
որ լույսր գրվանի տակ պետք չէ պահել, ապա Դրասխանակերտցին գրում է, որ նենգությունր 
սրտի խորքում, ինչպես գրվանի ներքո հնարավոր չէ պահել:

Դրասխանակերտցին այնուհետեւ գրում է Գեւորգ Կաթողիկոսի վախճանման, ապա եւ 
Մաշտոց Եղիվարդեցու րնտրության ու վախճանման մասին, որից հետո հայրապետական 
գահին է բարձրանում ինքր" պատմագիր Կաթողիկոսդ

Իր համեմատություններր Սուրբ Գրքի վրա խարսխող Դրասխանակերտցին 
հայրապետական գահին իր անարժան լինելը ներկայացնում է սեփական աչքի գերանր 
չտեսնելու եւ եղբոր աչքի շյուղր տեսնելու (Մտթ. Է 3) օրինակով. «Սակայն կուրացեալ 
գերանով մեղաց իմոց4 որ բաւական զանձն վարկայ դնել' ի նշմարել զշիղ յական եղբօրն» (էջ 
183): Այստեղ, ինչպես տեսնում ենք, համեմատությունր ինչ-որ չափով արհեստական է, նաեւ 
խրթին ու մթին, որովհետեւ չի հասկացվում' եղբորր ասելով որեւէ մեկի՞ն նկատի ունի, թե այն 
պարզապես համեմատության ամբողջացման համար է հիշվում: Այստեղ, սակայն, տեսնում 
ենք գեղեցիկ մեկնությունր աչքի գերան ատահայտության, որն, րստ Դրասխանակերտցու, 
մարդկային մեղքերն են, որով պատմիչի մեկնաբանմամբ ավետարանական տողր 
բացատրվում է այսպես. «Ինչպես դու չես տեսնում քո գործած ծանր մեղքերր" գերանր, եւ 
տեսնում ես դիմացինի թեթեւ զանցանքր" աչքի շյուղր»

Թ ե Դրասխանակերտցին եւ թե՜ Թովման մանրամասն գրում են Ավշին ոստիկանի 
չարաչար մահվան մասին: Սակայն Թովման հանդես է բերել ստեղծագործական մոտեցում' 
առաքյալի խոսքր հարմարեցնելով իր շարադրանքին: Առաքյալր ասելով4 «գործել 
զանարժանս», թվարկում է այդ անարժան գործերր մի քանի տողով, Թովման, սակայն, 
միանգամից րնդհատում է նախադասությունր «զանարժան» բառից, նախ, որովհետեւ, 
առաքյալի թվարկած բոլոր մեղքերր չէ, որ համրնկնում էին իր ակնարկած մեղքերին, եւ 
երկրորդ' նման երկայն թվարկումր արդեն կխախտեր իր շարադրանքի կառուցիկությունդ 
մանավանդ որ, հաջորդող շարադրանքր եւս այստեղ խարսխված է սուրբգրային 
վկայակոչումների վրա:

Պատմական յուրաքանչյուր որոշակի իրավիճակին համարժեք մի տող Սուրբ գրքում 
եւ հատկապես մարգարեություններում որոնող եւ այդ տողր որպես կանխասացություն 
տվյալ իրավիճակի համար ներկայացնող Թովման այս հատվածում գրելով, որ ամայացած

176):

երկրում մարդիկ մեռյալներին էին ուտում, քանի որ դաժան սովի էին մատնված, ուստի այս 
վիճակին համահունչ վկայակոչում է Եզեկիել մարգարեի հետեւյալ տողերր.

Թովմա Եզեկիել մարգարե
Կերիցեն հարք զորդիս, եւ զորդիք 

զհարս (էջ 267):
Հարք կերիցեն զորդիս ի միջի քում, եւ 

որդիք կերիցեն զհարս ( °  10):

Այստեղ եւս բուն ասելիքր ամբողջովին համրնկնում է եւ միայն շարադրանքի 
կառուցիկությունր եւ սեղմությունր պահելու համար է, որ Թովման ուղղակիորեն սղել է 
մարգարեի խոսքերր: Եզեկիել մարգարեի այս խոսքերից անմիջապես հետո Թովման գրում 
է. «Որպէս եւ առ Վեսպիանոսիւն եղեւ»: Այսինքն' այս խոսքերր որպես կանխասացություն 
նախ իրականացան Վեսպիանոսի ժամանակ4 պաշարված Երուսաղեմում, ապա արդեն իր 
նկարագրած իրադաձությունների ժամանակ:

Դրասխանակերտցին գրել է Սաղմոսաց գրքի հետեւողությամբ, որով պայմանավորված 
են առկա տարբերություններդ Եթե Սաղմոսաց գրքում ասվում է, որ մեր վրա թող չգան 
ամբարտավանների ոտքերր, ապա Դրասխանակերտցին այս խոսքերր որոշակիացնելով եւ 
նկարագրվող իրադարձության հետ կապելով եւ նկատի ունենալով Ափշինին, ասում է' մեր 
վրա չեկավ նրա ամբարտավանության ոտքր:

Թովմա Արծրունին Ափշինի բացառիկ չարությունր ներկայացնում է Եսայի մարգարեի 
հետեւողությամբ.

Թովմա Եսայի մարգարե
եւ դժոխք ի ներքուստ դառնացան ի 

պատահել նմա (էջ 268):
Դժոխք ի ներքուստ դառնացան ի 

պատահելն բեզ (ԺԴ 9):

Նա ցանկանում է ասել, որ անգամ դժոխքի համար անսովոր էր նման չարությունր: 
Այսպիսով, նույնիսկ այն դեպքերում, երբ պատմիչր ոչ թե սուրբգրային որեւէ 

վկայակոչում է կատարում հավաստելու իր խոսքր, այլ պատմական շարադրանքում իսկ, 
որեւէ իրադարձություն ներկայացնում է համապատասխան իրավիճակային րնդհանրություն 
ունեցող սուրբգրային տողերի հետեւողությամբ:

Ստեղծագործական առումով բավականին հետաքրքիր է հաջորդ վկայակոչումր: 
Նկատի ունենալով Երեմիա մարգարեին' Դրասխանակերտցին գրում է. «Զի արդարեւ իսկ 
րստ նախագուշակ տեսողին»: Նախորդ վկայակոչումներր հարաբերվում էին մ խ ի թ ա ր ե լ  

բառի հետ, քանի որ պատմիչր ներկայացնում էր երկիրր պատած վիշտր եւ սուգր: Այստեղ 
եւս շեշտվում է նույն գաղափարր. «ոչ կարեն մխիթարել զմեզ որդիքն մեր' տարակուսեալք 
եւ գերեալք եւ հալածեալք եւ սպանեալք եւ ննջեալք ի կիցս ամենայն ճանապարհաց»: 
Այս տողերր պատմիչր գրել է Երեմիայի ողբի հետեւյալ հատվածի հետեւողությամբ. «Զի 
հեռի եղեն յինէն մխիթարիչք իմ, որ դարձուցանէ զանձն իմ յիս: Մատնեցան որդիք իմ 
յապականութիւն, զի զօրացան թշնամիք իմ» (Ա 16):

Շարունակելով ողբի իր խոսքր, արդեն առավել մեծ րնդհանրացմամբ է զուգահեռ

անցկացնում Սուրբգրային երկրի եւ Հայոց աշխարհի միջեւ: Վերստին վկայակոչում է 
Եսայի մարգարեին.

Ինչպես տեսնում ենք, այստեղ թե՜ շարադասական փոփոխություն է կատարվել եւ 
թե՜ Երուսաղեմի փոխարեն Սիոն է ասվում: Երուսաղեմը շեշտված աշխարհագրական 
հասկացություն էր: Քանի որ Հայոց աշխարհի պարագայում պատմիչի համար նման 
շեշտված աշխարհագրական հասկացություն չկար, ուստի նա Երուսաղեմը փոխարինել է 
Սիոնով, թե՜ առավել մեծ հոգեւոր խորհուրդ հաղորդելով եւ թե՜ ընդհանուր վերացարկմամբ 
վկայակոչելով մարգարեի խոսքը:

Դրասխանակերտցին, սակայն, սկզբում գրում է նրանց արյան հեղման մասին, 
շարադրանքը շարունակում իր տողերով, ապա նոր վկայակոչում քահանաների 
մարմիններին վերաբերվող նախորդ տողը.

գէշ թռչնոց երկնից արկան, եւ մարմինք թռչնոց երկնից, եւ զմարմինս սրբոց Քոց 
սրբոց Բարձրելոյն ի կերակուրս գազանաց գազանաց երկրի (ՀԸ 2) 
տուան (էջ 223):

Հաջորդ գլխում պատմիչը ներկայացնում է, թե ինչպես է Ցուսուֆը սպանում հայ 
իշխաններին եւ դարձյալ խոսքը սկսում է աստվածաշնչային զուգահեռով: Վկայակոչելով 
Զաքարիա մարգարեին, հայ ժողովրդին պատուհասած աղետները համեմատում է երկինք 
բարձրացած գերանդու հետ' «զթռուցեալ գերանդին ընդ օդս» (էջ 223), նկատի ունենալով 
Զաքարիայի «ահա գերանդի թռուցեալ» ( °  2-3) խոսքերը: Այս պատկերով ցանկանում է 
ասել, որ մեր գործած մեղքերը երկինք բարձրացան որպես մի սուր եւ իբրեւ պատիժ իջնելով 
սկսեցին հնձել մեզ:

Դրասխանակերտցու Պատմության ԽԹ գլուխը նվիրված է Սմբատ թագավորի 
նահատակությանը: Նկարագրելով, թե ինչ չարչարանքների ենթարկեց նրան Ցուսուֆը' 
շարունակում է «ըստ բանին Ցոբա», այսինքն' չարչարանքները նկարագրվում են Հոբի 
կրած չարչարանքների հետեւողությամբ: Հոբի չարչարանքները այստեղ վարպետորեն 
հարմարեցվել են Սմբատ թագավորի կրած չարչարանքների հետ:

Երբ թշնամիների հսկողության ներքո էր գտնվում Բեթղեհեմի մոտ եղած աղբյուրը, եւ 
Դավթին հավատարիմ երեք զորավարները գնում եւ այդ աղբյուրից ջուր են բերում Դավթի 
համար, նա չի խմում ջուրը եւ ընծայում է Տիրոջը (Բ Թագ ԻԳ 15-17): Դրասխանակերտցին 
գրելով Սմբատի կրած չարչարանքների մասին, ասում է, որ նրան նույնիսկ ջուր եւ կերակուր 
չեն տալիս, սակայն, անկախ տալուց, նա հրաժարվում էր այդ ամենը ընդունելուց. «Ոչ միայն

Դրասխանակերտցի
Հրէաստան կործանեցաւ եւ 

խոնարհեցաւ փառքն Ս իօհի  (էջ 222):

Եսայի մարգարե
Զի լքաւ Ե ր ո ւս ա ղ է մ , եւ Հրէաստան 

կործանեցաւ (Եսայի Գ 8):

Դրասխանակերտցի
Եւ դիակունք ծառայ ից Աստուծոյ

Գիրք Սաղմոսաց
արկին զդիակունս ծառայից Քոց4 գէշ

զի դահիճքն արգելուին զհարկաւոր պէտս ճաշակոցն, քան թէ առաւել յիւրոց իսկ կամաց 
անսուադացեալ" Աստուծոյ րնծայէր զպիտելի զճաշակսն, որպէս ուրեմն երբեմն Դաւիթ ի 
ծարաւս իւր զջուրն, որ ի ջրհորոյն Բեթղահէմի» (էջ 238):

Համեմատությունների բազմաստիճան զուգորդմամբ թե վերացական ինչ զուգահեռի 
մեջ կարելի է դիտարկել պատմական փաստր, երեւում է Առակաց գրքի հետյալ օրինակից: 
Սողոմոնի առակներից մեկում ասվում է. «Տզրուկր սրտով սիրած երեք դուստր ուներ, երեքն 
էլ չկշտացրին նրան, չորրորդն էլ չկարողացավ կշտացնել, որպեսզի նա ասեր. «Բավական 
է»: Գերեզմանն ու մահր, կանանց սերն ու տարտարոսր, հողր, որ չի հագենում ջրով, ջուրր 
եւ կրակր երբեք չեն ասում. «Բավական է» (Առակ Լ 15-16):

Ինչպես տեսնում ենք, այստեղ տզրուկի չորս դուստրերի միջոցով այլաբանորեն 
ներկայացվում են շարունակաբար անհագ մնացող չորս հասկացություններդ Յուսուֆի՜ 
հայերի արյունից անհագուրդ լինելր Դրասխանակերտցին համեմատում է այս առակի 
տզրուկի հետ: Դրասխանակերտցին, սակայն, առակր պարզեցրել է, եւ օրինակր ավելի շատ 
բերվում է ելնելով տզրուկի' մարդկային արյունր ծծելու հատկանիշից: Պատմիչր, որ ոչ թե 
րնդհանրապես տզրուկի, այլ հենց Սողոմոնի առակի անհագությունր խորհրդանշող տզրուկի 
մասին է գրում, երեւում է հենց իր իսկ խոսքերից. «Եւ զայս եւս ոմանս րստ Սողոմոնեան 
տզրկին առ սակաւ սակաւ զարիւնս նոցա ծծէին» (էջ 248): Այսինքն, Սողոմոնյան առակի 
տզրուկի նման նրանք գերիների արյունն էին շարունակաբար ծծում:

Թե ինչպես է ազդում աստվածաշնչային բնագիրր պատմական շարադրանքի վրա, 
պայմանավորելով պատմողական եւ նկարագրական շատ հատվածներ' երեւում է հետեւյալ 
օրինակից, որր նաեւ գալիս է վկայելու, թե առանց հայ պատմագրության սուրբգրային 
շերտի վերհանման հնարավոր չէ ճիշտ հասկանալ անգամ պատմագիտական բնույթի մի 
շարք հարցեր:

Դրասխանակերտցին հայ գերիներին նվիրված այս գլխում գրում է, որ նրանց մեջ 
կային երկու եղբայրներ' Դավիթր եւ Գուրգենր Գնունյաց տոհմից: Երբ նրանց բերում են 
Յուսուֆի առջեւ, վերջինս նրանց փորձում է գայթակղեցնել տարբեր խոստումներով եւ 
պարգեւներով: Խոստանում է իր տերության կեսր տալ, ինչպես նաեւ «բազում զգեստս եւ 
զարդս ոսկեճամուկս, եւ ծիրանիս եւ երեւելի լակոնացի եւ բեհեզս» (էջ 252):

Հաջորդ գլխում Դրասխանակերտցին ներկայացնում է իր թղթակցությունր Կ. Պոլսի 
Նիկողայոս պատրիարքի եւ բյուզանդական Կոստանդին կայսեր հետ: Այստեղ էլ թղթի' 
որպես գրական ժանրի գրությունն է ներկայացվում հոգեւորականներին ուղղած գրական 
թղթերի նախօրինակ եղող Պողոս առաքյալի թղթերի եւ հատկապես' նրանց կանոնական, 
կաղապարային ձեւերի' սկսվածքների ու վերջավորությունների միջոցով:

Նկարագրելով Հայաստանի վիճակր' Դրասխանակերտցին գրում է կայսրին. 
«...հալածեալք եղեալք ի մահառիթ եւ ի նենգաւոր շնչոյն Ամաղեկայ», եւ շարունակում է 
զուգահեռների նույն րնթացքր' հայության հակառակորդներին ներկայացնելով հրեաների 
հակառակորդների միջոցով:

Դրասխանակերտցին իր փրկվելր Յուսուֆից այստեղ եւս ներկայացնում է Սուրբ 
Գրքում հիշվող հրաշքով փրկությունների հետ, հետեւյալ զուգահեռներով. «Արտաքս 
կորզեալ եհան ի ժանեաց վիշապին, եւ րնդ Եղիայի փախստեայ եղէ ի Սարեփթայ

Սիդօնեան ի մարգարէազրաւն Յեզաբէլէ եւ րնդ Պօղոսի վանդակաւ կախեցայ րնդ 
պարսպին Դամասկեայ»: Նկատի ունենալով Հիսուսի' «Եւ յորժամ հալածիցեն զձեզ ի 
քաղաքիս յայսմիկ' փախիջիք յայլ» (Մտթ. ժ  23) խոսքերր, իր տեղից տեղ հալածական 
լինելր համարում է կատարումր տերունական պատվերի. «Եւ րստ տէրունեան հրամանի 
հալածեալ ի քաղաքէ քաղաք, ահա հասեալ կամ առ դրունս հզօրագունիցդ»' նկատի 
ունենալով կայսրերի մայրաքաղաք Կոստանդնուպոլիսր:

Վասպուրականի Գագիկ թագավորր թեեւ սկզբնապես դաշնակցում է Յուսուֆի հետ, 
սակայն տեսնելով, որ նա նպատակ ունի ոչնչացնելու րնդհանրապես հայոց զինական 
ուժր, սկսում է խուսափել նրանից, որից զայրացած Յուսուֆր հետապնդելով փորձում 
է բռնել նրան եւ մի շարք այլ հայ իշխանների: Վերջիններիս' ոստիկանից խուսափելր 
Դրասխանակերտցին ներկայացնում է «Երգ Երգոցի» այծյամի ուլերի պատկերով' 
ցանկանալով այծյամի թեթեւասահությամբ ներկայացնել հայ նախարարների' Յուսուֆից 
խույս տալր:

Դրասխանակերտցին բավականին մանրամասն է գրում Աշոտ Երկաթի եւ Աշոտ 
արքայորդու միջեւ ծագած գժտության մասին, որր բազում ավերներ պատճառեց 
Հայաստանին' թուլացնելով նաեւ Բագրատունյաց թագավորության կենտրոնաձիգ 
իշխանությունր: Եղբայրասպան այս հակամարտությունն րնթանում էր փոփոխական 
հաջողություններով: Դրասխանակերտցու համակրությունն այս պայքարում, բնականաբար, 
Աշոտ Երկաթի կողմն էր: Ահա այս պատճառով վերջինիս կրած անհաջողությունների մասին 
նա ցավով եւ ողբով է գրում: Արքաեղբոր պարտությունների դեպքում, սակայն, նա դրանք 
համարում է որպես աստվածային կամքին րնդդեմ գնալու արդյունք, որին հաջորդել է նման 
հարվածր: Այսպես, երբ Աշոտ իշխանր իր աներ Սեւադա իշխանի որդու հետ փախուստի 
է մատնում արքայորդու զորքերին, Դրասխանակերտցին այն համարում է, որպես 
կատարումր սուրբգրային խոսքերի, գրելով. «Ի փախուստ առաջի նոցա դառնային զօրք 
Աշոտոյ արքայորդւոյն, եւ գրազումս ի զօրացն սրոյ ճարակ տային րստ իմաստնոյն բանի, 
թ է  Տ է ր  ա մ բ ա ր տ ա ւ ա ն ի ց  հ ա կ ա ռ ա կ  կ ա յ»  (Դրասխ. էջ 300-301): Որպես իմաստունի 
խոսքեր րնդգծված այս տողով Դրասխանակերտցին բառացիորեն վկայակոչել է Սողոմոնի 
առակների երրորդ գլխի 34-րդ տողր: Իր Պատմության ԿԴ գլուխր Դրասխանակերտցին 
նվիրել է Գագիկ Արծրունուն, ինչպես նաեւ Յուսուֆ ամիրայապետի կողմից ազատ 
արձակվելուն եւ նրա վերստին գործած չարիքներին:

Ինչպես հայտնի է, Դրասխանակերտցին իր պատմությունր գրել է մի տեւական 
ժամանակահատվածում, այս րնթացքում առանձին դեպքերում փոխելով իր վերաբերմունքր 
այս կամ այն երեւույթի կամ պատմական անձնավորության հանդեպ: Ասվածր լավագույնս 
երեւում է Գագիկ Արծրունու օրինակով, որի մոտ, ի դեպ, կյանքի վերջին շրջանում, 
ապաստանում է Դրասխանակերտցին: Պատմության նախորդ գլուխներում Գագիկ 
թագավորին եթե պատմիչր մեղադրում էր Բագրատունյաց թագավորությունր թուլացնելում, 
երկպառակություն սերմանելուն Յուսուֆի կողմն անցնելու համար, ապա այս գլխում արդեն, 
մեծարանքով է խոսում Վասպուրականի թագավորի մասին: Իհարկե, այս հանգամանքր 
պայմանավորված չէր միայն անձնական դրդապատճառներով, այլեւ այն հանգամանքով, 
որ Գագիկ Արծրունին եւս գիտակցում է, որ իր քաղաքականությունր կործանարար է ոչ միայն

Բագրատունյաց, այլեւ իր թագավորության ու նաեւ իր համար: Գագիկի այս շրջադարձը 
հիշյալ գլխի սկզբում պատմիչը ներկայացնում է հետեւյալ տողերով. «Բայց թագաւորն 
Գագիկ աստանօր իբր զվճիտ իմն միտս զգաստս ստացեալ ինքեան մաքուր խորհրդով, 
զանգոյսս ի գոյ ածէր եւ զմերձակայսն իւր կեանս յօգուտ բազմաց դաստիարակէր» (էջ 324): 

Ցուսուֆի ձերբակալության եւ Գագիկի վերաշինությունների կարճ այս ընթացքը 
Դրասխանակերտցին բնորոշում է' վկայակոչելով Առակաց գրքի տողերը, վերջիններս 
սակայն, համառոտելով ու վերաշարադրելով այնպես, որ Սողոմոնի իմաստությանը 
վերաբերող տողերը միահյուսվեն իր պատմությանը, ինչպես նաեւ համահունչ դառնան 
Գագիկի գործունեությանը:

Դրասխանակերտցու Պատմության վերջին գլուխը նվիրված է Բաբկեն եւ Սահակ 
իշխանների նահատակությանը, որոնց, եւ Հայոց աշխարհի ավերման ողբով Պատմիչը 
ավարտում է իր Պատմությունը: Սակայն դա միայն անհույս ողբ չէ, այլ թե՜ մեղադրանք 
անմիաբանության համար եւ թե՜ հորդոր եւ կոչ միասնության, որի դեպքում թշնամիներն 
անզոր կլինեն ավերելու մեր երկիրը: Պատմության այս գլխի վերջում Դրասխանակերտցին 
սուրբգրային երեք վկայակոչումների եւ զուգահեռների միջոցով ժամանակակիցներին 
եւ հաջորդ սերունդներին է ուղղում հետեւյալ պատգամ ընդհանրացումը. « Զ ի  թ է  

ժ ո ղ ո վ ր դ ե ա ն ի մ ո յ ,  ա ս է  լո ւե ա լ է ± ր ի ն ձ , կ ա մ Ի ս ր ա յէ լի  գ ճ ա ն ա պ ա ր հ ս ի մ գ ն ա ց ե ա լ  

է ր ' ո ր պ է ս  զ ո չի ն չ  մ ի  խ ո ն ա ր հ  ա ր ա ր ե ա լ է ր  ի մ  գ թ շ ն ա մ ի ս  ն ո ր ա  ե ւ  ի  վ ե ր ա յ  

ն ե ղ ա ց  ն ո ր ա  ա ր կ ե ա լ է ր  զ ձ ե ո ս ն  ի մ :  Այլ վասնզի ըստ կարգի պաճարաց եւ անասնոց 
անմտից երկրապիշք հողեալք եւ այլապէս ի մէջ ինքեան ցուցաք զօրինակ պատկերին եւ 
նմանութեան Տեառն, վասն այսորիկ թշնամիք Տեառն ստեցին մեզ, եւ յանտառաբոյծ խոզից 
եւ յանցաւորաց ճանապարհի կ ո խ ե ց ա ք  ի բ ր ե ւ  գ կ ա ւ գ ո ե հ ա ց  եւ ի գլուխս մեր կուտեցան 
քարինք ձորոյն Նաքովրայ» ( Դրասխ. էջ 360-361):

Ընդգծումներից առաջինը բառացիորեն վերցված է Սաղմոսաց գրքից (Ձ 14-15), 
ավելացված է միայն ա ս է , որով թե՜ աղբյուրն է ակնարկվում, եւ թե՜ նշվում է, որ Տիրոջ 
խոսքն է վկայակոչվում: Այս վկայակոչմամբ պատմիչի ասելիքն այնքան համահունչ ձեւով 
է շեշտվում, որ եթե ժողովուրդը ընթանար աստվածային ճանապարհով, թշնամիները 
կխոնարհվեին նրա առջեւ եւ ժողովրդի նեղիչների վրա կիջներ Տիրոջ ձեռքը: Սրան հաջորդում 
է Դրասխանակերտցու մեկնաբանությունը, սակայն քանի որ անմիտ անասունների նման 
երկրապիշ եղանք եւ ոչ երկնահայեաց, ահա այս պատճառով արդեն մենք ոտքի կոխան 
եղանք մեր թշնամիներին: Այս պատճառով որոշակիորեն շրջափոխված է ներկայացված 
երկրորդ կապակցությունը, որը եւս վերցված է Սաղմոսաց գրքից (ժ է  42-43): Սաղմոսաց 
գրքում Տիրոջ միջոցով ասվում է, թե «որպէս կաւ գռեհաց կոխեցից զնոսա», այսինքն' կավի 
նման կտրորվեն Տիրոջ ժողովրդի թշնամիները: Սակայն, քանի որ ժողովուրդը Տիրոջ 
ճանապարհով չընթացավ, ուստի արդեն մենք ենք, որ տրորվեցինք կավի նման, եւ մեր 
գլխին կուտվեցին Նաքովրի ձորի քարերը:

Իմաստային շրջափոխության է ենթարկված եւ այս վերջին համեմատությունը, որը 
վերցված է Հեսու Նավեի գրքից (է 25-26): Թերեւս գրչագրական վրիպակով ձեռագրերի 
ընդօրինակության ընթացքում Աքովրը Դրասխանակերտցու Պատմության մեջ դարձել 
է Նաքովր: Հեսու Նավեն Աքովրին ասում է' ինչպես դու սպանեցիր մեր ազգակիցներին,

այնպես էլ Տերր կսատակի քեզ եւ քո ցեղակիցներին, որից հետո, «քարկոծեցին զնա ամենայն 
Իսրայէլ քարամբք, եւ այրեցին զնոսա հրով, եւ քարկոծեցին զնոսա քարամբք, եւ կուտեցին 
ի վերայ նոցա կարկառ մեծ քարանց մինչեւ ցայս օր»: Ահա այստեղ եւս Տիրոջ զայրույթին 
են արժանանում Տիրոջ ժողովրդի թշնամիներր: Դրասխանակերտցին, սակայն, ինչպես 
տեսնում ենք, Նաքովրի ձորի համեմատությունն արդեն հայ ժողովրդի տառապանքների 
հետ է կապում: Վերջին երեք համեմատությունների նման շրջափոխությունր
Դրասխանակերտցին կատարել է, որպեսզի րնդգծի, որ այդ ամենր, ինչպես Սուրբ գրքում, 
արդեն մեր թշնամիների դեմ կուղղվի, եթե մենք րնթանանք Տիրոջ ճանապարհով:


